Nafarroako Parlamentuko Mahaiak, 2015eko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkezturiko mozioa, zeinaren bidez Horren bidez, Nafarroako Gobernua premiatzen baita behar diren ekimenak has ditzan AP-68 autobideko 14. lotunea –Lodosakoa– bi norabidekoa izan dadin.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2015eko martxoaren 23an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko  Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan ezarritakoaren babesean, ondoko mozioa aurkeztu du, 2015eko martxoaren 23ko Mahaian eta Eledunen Batzarrean sar dadin eta 2015eko martxoaren 26ko Osoko Bilkuran eztabaidatzeko eta onesteko. Mozioaren bidez, Nafarroako Gobernua premiatzen da behar diren jarduketak abiaraz ditzan AP-68 autobideko 14. irteera –Lodosakoa– bi norabidekoa izan dadin.

Zaragoza eta Bilbo bitarteko AP-68 autobideak Nafarroako Foru Komunitatea gurutzatzen du, eta bertan dago autobide horretako 14. irteera. 14. irteera horren berezitasuna da norabide bakarrekoa dela. Zaragozarako norabidean bakarrik har daiteke, LR-123 errepidearekin lotzen du Pradejonerantz eta Villar de Arnedorantz, eta Nafarroako 124. errepidearekin Lodosarantz. Irteera hori bi norabidekoa ez izateak badu bere eragina inguruko herrietako biztanleentzat eta turistentzat, bertatik igarotzen diren ibilgailuentzat eta inguruetako enpresentzat. 14. irteera 2003an eraiki zen Lodosako Udalaren lurretan, Espainiako Gobernuak, Nafarroako Gobernuak eta autobidearen enpresa esleipen-hartzaileak hitzarmen bat sinatu zutenean.

Gatazka hori konpontzeko, AP-68 autobideko 14. irteera aldatu behar da, bi norabidekoa izan dadin. Foru Komunitatearen lurretan dagoenez, Nafarroako Gobernuari dagokio egin behar diren jarduketen buru jartzea, Lodosako eta Villar de Arnedoko lotunea erabat garatzea baimentzeko, sozietate esleipen-hartzailearekiko akordio bat bultzatzeko eta Espainiako Gobernuaren nahiz ukitutako gainontzeko autonomia erkidegoetako administrazioen aitzinean egin beharreko zuzemenak egiteko,arazoa albait azkarren konpon dadin; izan ere, alde guztiak daude horretarako prest, Diputatuen Kongresuan 2014ko abenduaren 17an izandako eztabaidan ikusi zen legez.

Horregatik guztiagatik, honako erabaki proposamen hau aurkezten dugu: Nafarroako Parlamentuak Nafarroako Gobernua premiatzen du behar diren ekimen eta ekintza guztien buru jar dadin eta haiek aurrera eraman ditzan ukitutako erakunde eta eragile ekonomiko eta sozialekin, AP-68 autobideko 14. lotunea –Lodosakoa– eralda dadin eta irteera bat eraiki dadin Logroñorako norabidean, halako moduan non bi norabidekoa izanen baita.

